
ᓄᓇᕘᒥ ᐆᒪᔪᓕᕆᔨᕐᔪᐊᒃᑯᓐᓄᑦ   
ᐃᒪᐃᑦᑑᓪᓗᓂ
ᖃᐅᔨᒪᔾᔪᑎᒃᓴᖅ: 




ᐃᓱᒪᓕᐊᖑᔪᒧᑦ: X 
ᐱᔾᔪᑕᐅᔪᖅ:
ᐅᒥᖕᒪᐃᑦ ᐅᓄᕐᓂᐅᔪᑦ ᑭᒡᓕᖏᑦ ᐊᒻᒪᓗ ᑲᑎᖦᖢᒋᑦ ᐊᖑᔭᐅᔪᓐᓇᖅᑐᑦ ᕿᑎᕐᒥᐅᓂ ᐊᕕᒃᓯᒪᓂᐅᔪᒥ ᓄᓇᕘᒥ.  
ᐅᓂᒃᑲᐅᓯᐅᓂᖏᑦ:  

· 1900-ᓚᐅᔪᑦ ᐱᒋᐊᕐᓂᐊᓕᓵᖅᑎᓪᓗᒋᑦ, ᐅᒥᖕᒪᐃᑦ (Ovibos moschatus) ᐅᓄᕐᓂᐅᔪᑦ ᕿᑎᕐᒥᐅᓂ ᐅᓄᕈᓐᓂᖅᓯᒪᕕᒡᔪᐊᓚᐅᕐᒪᑕ ᐊᒻᒪᓗ ᐅᓄᖏᑦᑕᖅᑐᑯᓘᓪᓗᑎᒃ ᓇᓃᑲᑕᒃᐸᒃᖢᑎᒃ ᐱᔾᔪᑎᖃᖅᑐᒃᓴᐅᓪᓗᑎᒃ ᖃᔅᓯᒐᓴᖕᓄᑦ ᐱᓂᐅᔪᓂᑦ ᖃᓄᐃᓕᐅᖅᐸᒍᓯᕕᓂᐅᔪᓂᑦ ᐱᓇᓱᒋᔭᐅᓪᓗᑎᒃ (ᑎᑎᕋᐅᔭᖅᓯᒪᔪᖅ 1).  
· ᐊᑯᓂᐊᓗᒃ ᓄᖅᑲᖔᖅᑎᑦᑎᓚᐅᖅᑎᓪᓗᒋᑦ ᐅᒥᖕᒪᒃᑕᐃᓕᑎᑦᑎᓪᓗᑎᒃ, ᓂᕕᖓᑖᖃᖅᑎᑦᑎᓕᓚᐅᖅᓯᒪᖕᒪᑕ ᖃᔅᓰᓐᓇᕐᓂᒃ ᓴᖅᑭᑦᑎᓪᓗᑎᒃ ᓂᕈᐊᖅᑕᐅᓯᒪᔪᓐᑦ ᐅᓄᕐᓂᐅᔪᓄᑦ ᑕᐃᔅᓱᒪᓂ 1960-ᖏᓐᓂ ᖁᑦᑎᒃᑐᕐᒥᐅᓂ ᐅᑭᐅᖅᑕᖅᑐᒥ ᐊᒻᒪᓗ 1970-ᖏᓐᓂ ᕿᑎᕐᒥᐅᓂ.  
· ᑕᐃᒪᙵᓂᑦ, ᐅᒥᖕᒪᐃᑦ ᐅᓄᕐᓂᖏᑦ ᓄᓇᕘᒥ ᐅᑎᖅᓯᒪᕚᓕᓕᖅᑐᑦ ᐃᓂᒋᕙᓚᐅᖅᑕᒥᖕᓄᑦ ᑭᓯᐊᓂ ᑭᓯᐊᓂ ᐊᒃᑐᖅᑕᐅᓴᕋᐃᑦᑐᓪᓛᓘᓪᓗᑎᒃ ᐱᓂᐅᔪᓄᑦ (ᐋᓐᓂᐊᕐᓄᑦ, ᓯᓚᒧᑦ, ᐊᒻᒪᓗ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ) ᐊᒻᒪᓗ ᖃᓄᐃᓕᐅᖅᐸᒍᓯᕕᓂᐅᔪᓂᑦ ᐱᓯᒪᔪᓂ(ᐊᖑᓇᓱᖕᓂᕐᒥᑦ, ᓄᓇ ᐊᑐᖅᑕᐅᕙᓪᓕᐊᓂᖓᓄᑦ).  
· ᐅᒥᖕᒪᐃᑦ ᐅᓄᕐᓂᐅᔪᑦ ᖃᐅᔨᒪᑦᑎᐊᕆᐊᕐᓗᒋᑦ ᐊᐅᓚᑦᑕᕆᐊᖃᕐᒪᑕ ᖃᓄᐃᙱᖁᓪᓗᒋᑦ ᐅᓄᕐᓂᐅᔪᑦ ᐊᒻᒪᓗ ᑲᔪᓯᑦᑎᐊᕐᓂᕆᔭᕆᐊᖃᖅᑕᖏᑦ ᐊᖑᓇᓱᒃᑕᐅᖃᑦᑕᕐᓂᐊᖅᑎᓪᓪᓗᒋᑦ ᒫᓐᓈᒻᒪᓗ ᓯᕗᓂᒃᓴᒥ.  
· ᒫᓐᓇᐅᔪᖅ ᓇᓃᓐᓂᖏᑦ ᐊᒻᒪᓗ ᖃᔅᓯᐅᑕᕐᓂᖏᑦᑦ ᐅᒥᖕᒪᐃᑦ ᐅᓄᕐᓂᐅᔪᓂ ᕿᑎᕐᒥᐅᓂ ᖃᐅᔨᓴᖅᑕᐅᑦᑎᐊᒃᑲᓂᕆᐊᖃᖅᐳᑦ ᐅᓄᕐᓂᖏᑦ ᑭᒡᓕᐅᑎᑕᓂ ᐊᒻᒪᓗ ᑲᑎᖦᖢᒋᑦ ᐊᖑᔭᐅᔪᓐᓇᖅᑐᑦ ᒪᓕᒋᐊᖃᕐᓂᖏᓐᓄᑦ ᓄᓇᕘᒥ ᓄᓇᑖᖃᑕᐅᓯᒪᓂᕐᒧᑦ ᐊᖏᖃᑎᒌᒍᑎᓂ ᐊᒻᒪ ᒫᓐᓇᓕᓴᙳᖅᑎᓪᓗᒋᑦ ᐆᒪᔪᓕᕐᓂᕐᒧᑦ ᒪᓕᒐᐃᑦ.  
· ᖃᐅᔨᒪᔭᐅᓕ, ᐃᓚᒋᔭᐅᓚᕆᖃᑕᐅᓂᖓᓄᑦ ᐱᒻᒪᕆᐅᔪᓂ ᖃᓄᐃᓐᓂᖏᓐᓄᑦ ᐊᒻᒪᓗ ᖁᐊᖅᓵᕐᓇᖅᑐᒦᑎᑕᐅᙱᒃᑲᓗᐊᕐᒪᖔᑕ ᐊᑎᖕᓂᖅᓴᒥ ᐊᒻᒪᓗ ᖁᑦᑎᖕᓂᖅᓴᒦᑐᑦ ᐅᑭᐅᖅᑕᖅᑐᒥ ᐊᕙᑎᒋᔭᐅᕙᒃᑐᓂ, ᐅᒥᖕᒪᐃᑦ ᐱᒻᒪᕆᐊᓘᖕᒪᑕ ᓄᓇᕗᒻᒥᐅᓂᑦ ᓂᕿᒋᔭᐅᕙᖕᓂᖏᓐᓄᑦ, ᐃᓕᖅᒃᖁᓯᒃᑯᑦ ᐊᒻᒪᓗ ᑮᓇᐅᔭᒃᓴᐅᑕᐅᕙᒃᖢᑎᒃ (ᐊᖑᓇᓱᒃᑕᐅᓪᓗᑎᒃ ᑮᓇᐅᔭᓕᒡᔪᐊᓂᑦ, ᓂᕿᐅᓪᓗᑎᒃ, ᕿᕕᐅᑦ, ᕿᓯᐅᔭᒃᓴᑦ, ᓴᓇᖑᐊᖅᑕᐅᕙᒃᑐᑦ ᓇᒡᔪᖏᑦ, ᐳᓚᕋᖅᑐᓕᕆᓂᕐᒧᓪᓗ). 
· ᑕᐃᒪᙵᓂᑦ 1999-ᒥᑦ, ᓄᓇᕘᒥ ᒐᕙᒪᒃᑯᑦ ᐱᓕᕆᖃᑎᖃᖃᑦᑕᖅᓯᒪᕗᑦ ᐊᖑᓇᓱᒃᑐᓕᕆᔨᐅᔪᓂᒃ ᐊᒻᒪᓗ ᐊᕕᒃᓯᒪᓂᐅᔪᓂ ᐆᒪᔪᕐᓂᐊᖅᑎᓂᒃ ᒫᓇᓕᓴᙳᐃᓇᓱᒃᖢᑎᒃ ᐊᐅᓚᑦᑎᓂᐅᔭᕆᐊᓕᖕᓂᒃ ᐃᒪᐃᑦᑎᐊᖁᔨᓂᕐᒧᑦ ᒪᓕᖁᓪᓗᒋᑦ ᐊᓯᔾᔨᖅᐸᓪᓕᐊᔪᓂᒃ ᐅᒥᖕᒪᐃᑦ ᐅᓄᕐᓂᐅᒍᔨ ᓇᓂᐸᖕᓂᖏᓐᓄᑦ ᐊᒻᒪᓗ ᖃᓄᖅ ᐅᓄᖅᑎᒋᓂᖏᑦ.  
[image: image2.jpg]Nuiravit

Muskox Management Units - 2013
Projection: Lambert Conformal Conic (NAD83)
Date: 4 July 2013

Prepared by: M Marriott, Wildlife Tech Il - GIS

N

|:| Muskox Management Units

[

N

A

250 500

~

Kilometres





ᑎᑎᕋᐅᔭᒐᖅ 1: ᐅᒥᖕᒪᐃᑦ ᓇᒧᙵᖅᐸᓪᓕᐊᕙᖕᓂᖏᑦ ᐊᒻᒪᓗ ᐅᓄᕐᓂᖏᑦ ᕿᑎᕐᒥᐅᓂ ᐊᒻᒪᓗ ᑭᕙᓪᓕᕐᒥ ᓄᓇᕘᒥ.  

ᑎᑎᕋᐅᔭᒐᖅ 2: ᐅᒥᖕᒪᐃᑦ ᐊᖑᔭᐅᔪᓐᓇᖅᑐᑦ ᐊᐅᓚᑕᑦᑎᕝᕕᐅᔪᑦ ᕿᑎᕐᒥᐅᓂ ᐊᒻᒪᓗ ᑭᕙᓪᓕᕐᒥ 1999-ᒥ.  
ᒪᓐᓇ ᖃᓄᐃᓕᖓᓂᐅᔪᖅ

ᑐᙵᕕᓖᑦ ᖃᐅᔨᓇᓱᕐᔪᐊᕐᓂᐅᓚᐅᖅᑐᒥᑦ (ᑕᑯᓗᒍ ᐃᓚᓕᐅᔾᔭᐅᓯᒪᔪᖅ 1) ᐊᒻᒪᓗ ᓄᓇᕘᒥ ᐆᒪᔪᓕᕆᔨᕐᔪᐊᒃᑯᓐᓂᑦ ᐃᓱᒪᓕᐊᖑᓯᒪᔪᑦ (ᐃᓚᓕᐅᔾᔭᐅᓯᒪᒧᖅ 2) ᐅᓄᕐᓂᐅᔪᓂ ᑭᒡᓕᒋᔭᐅᔪᑦ, GN-DoE-ᑯᓪᓗ ᖃᐅᔨᑎᑦᑎᔾᔪᑎᒋᔭᖏᑦ ᓄᑖᑦ ᐅᒥᖕᒪᐃᑦ ᐅᓄᕐᓂᐅᔪᑦ ᑭᒡᓕᒋᔭᐅᑎᑕᓂ ᕿᑎᕐᒥᐅᓂ ᓄᓇᕘᒥ (ᑎᑎᕋᐅᔭᒐᖅ 3).
· MX08 ᐊᒻᒪᓗ MX10-ᒥ ᐅᓄᕐᓂᐅᔪᓂ ᑭᒡᓕᐅᑎᑕᐅᔪᑦ  (ᑎᑎᕋᐅᔭᒐᖅ 3) ᐊᒻᒪᓗ ᐱᔾᔪᑎᓖᑦ ᑲᑎᖦᖢᒋᑦ ᐊᖑᔭᐅᔪᓐᓇᖅᑐᑦ ᑲᒪᒋᔭᐅᕌᓂᓚᐅᖅᓯᒪᔪᑦ ᑐᒃᓯᕋᐅᑕᐅᓯᒪᔪᒃᒃᑯᑦ ᑖᑯᓇᙵᑦ KRWB-ᑯᓐᓂᑦ ᐊᒻᒪᓗ ᐃᓱᒪᓕᐊᖑᔪᑦ ᓄᓇᕘᒥ ᐆᒪᔪᓕᕆᔨᕐᔪᐊᒃᑯᓐᓂᑦ ᓴᖅᑭᑕᐅᓂᑯ ᓄᓇᕘᒥ ᒐᕙᒪᑯᓐᓂᑦ  ᑕᐃᑯᑎᒎᓇᖅ ᑭᑭᑕᐅᓂᕐᒧᑦ ᐱᔪᓐᓇᐅᑎᑎᒍᑦ ᑭᓯᐊᓂ ᓄᑖᓂᒃ ᒪᓕᒐᕐᓂᒃ ᓴᖅᑭᑦᑎᔪᖃᕈᓐᓇᖅᓯᒃᐸᑦ.  
· ᓇᓗᓇᐃᖅᑕᐅᓯᒪᔪᑦ MX11-ᒥ ᐅᓄᕐᓂᐅᔪᓂ ᑭᒡᓕᒋᑎᑕᐅᔪᖅ ᑲᒪᒋᔭᐅᓚᐅᖅᓯᒪᔪᖅ    NWMB-ᑯᓐᓂᑦ ᑕᐃᑰᓇ ᐋᖅᑭᒃᓯᒋᐊᕐᓂᒃᑯᑦ ᓄᑕᐅᖏᑦᑐᒃᑯᑦ MX19-ᑯᑦ ᑭᖑᓂᐊᒍᓪᓗ ᑐᒃᓯᕋᐅᑕᐅᓯᒪᕗᖅ ᖁᕐᓗᖅᑑᒥ ᐊᖑᓇᓱᒃᑐᓕᕆᔨᖏᓐᓂᑦ ᑭᓯᐊᓂ ᐊᖏᔪᐊᓗᒃ ᐃᓂᐅᔪᑦ  (ᓄᑕᐅᖏᑦᑐᑦ MX14, MX13, MX15 ᐊᒻᒪᓗ ᐃᓚᒐ MX16, ᑎᑎᕋᐅᔭᒐᖅ 2) ᑲᒪᒋᔭᐅᓚᐅᖅᓯᒪᙱᑦᑐᑦ NWMB-ᑯᓐᓂᑦ. ᐊᒃᑐᖅᑕᐅᔪᑦ ᓄᓇᓖᑦ ᖃᐅᔨᑎᑕᐅᓚᐅᖅᑐᑦ ᑐᒃᓯᕋᐅᑐᐊᐅᔪᒧᑦ ᓄᑖᒧᑦ ᑭᒡᓕᐅᓇᔭᖅᑐᒧᑦ (ᐃᓚᓕᐅᔾᔭᐅᓯᒪᔪᖅ 1).
· ᓇᓗᓇᐃᖅᑕᐅᓯᒪᔪᖅ MX09 ᑎᑎᕋᐅᔭᒐᕐᒥ 3 ᒫᓇᓕᓴᐅᔪᖅ ᑭᒡᓕᒋᑎᑕᐅᔪᓄᑦ ᒫᓐᓇᐅᔪᖅ MX12-ᒧᑦ ᐅᕙᓂ ᑎᑎᕋᐅᔭᒐᖅ 2-ᒥ. ᖁᕐᓗᖅᑑᕐᒥ ᐊᖑᓇᓱᒃᑐᓕᕆᔨᖏᑦ ᐃᑲᔪᖅᑐᐃᖏᓐᓇᖅᓯᒪᔪᑦ ᑖᔅᓱᒥᖓ ᐊᓯᔾᔨᕐᓂᐅᔪᒥᒃ ᑭᓯᐊᓂ ᐃᓱᒪᓕᐊᖑᕝᕕᐅᔭᕆᐊᖃᕐᒪᑦ NWMB-ᑯᓐᓂᑦ.
· ᑲᑎᖦᖢᒋᑦ ᐊᖑᔭᐅᔪᓐᓇᖅᑐᑦ ᐅᕙᓂ MX19 (ᐊᑭᓐᓇᖓᑕ ᓇᑉᐸᖓ ᑐᒃᓯᕋᐅᑕᐅᓯᒪᔫᑉ MX1-ᖑᔫᑉ) ᑕᐅᕙᓂ ᕿᑎᕐᒥᐅᑦ ᐊᑭᓇᖓᓂ ᒫᓇᓕᓴᙳᖅᑎᑕᐅᓚᐅᖅᑐᖅ ᐅᕙᙵᑦ  60-ᒥᑦ 75-ᒧᑦ ᑖᑯᑎᒎᓇᖅ  NWMB-ᑯᑦ ᐃᓱᒪᓕᐊᖏᑦᑎᒍᑦ 2011-ᒥ ᑐᙵᕕᖃᖅᖢᑎᒃ 2005-ᒥ ᖃᐅᔨᓴᕐᓂᕆᕝᓂᕐᓂᑦ (Dumond 2007) ᐊᒻᒪᓗ ᖁᕐᓗᖅᑐᕐᒥ ᐊᖑᓇᓱᒃᑐᓕᕆᔨᖏᑦ ᖃᐅᔨᓯᒪᔭᖏᑦᑎᒍᑦ ᐱᔾᔪᑎᖃᖅᖢᑎᒃ ᐅᓄᖅᓯᕙᓪᓕᐊᔪᓂᒃ ᐅᒥᖕᒪᖕᓂᒃ ᑕᐅᕙᓂ ᐊᖑᓇᓱᒡᕕᐅᕙᒃᑐᒥ.   
· MX19-ᖑᔪᖅ (ᑎᑎᕋᐅᔭᒐᖅ 2) ᖃᐅᔨᓴᕐᕕᐅᓚᐅᖅᓯᒪᔪᖅ 2013-ᒥ ᒥᒃᓴᐅᑦᑎᓪᓗᑎᒃ 6,746±1851 ᐅᒥᖕᒪᖕᓂᒃ (± 95%CI, Leclerc 2015) ᑭᒡᒐᖅᑐᖅᑦᖢᒍ ᒥᒃᓴᐅᑕᐅᓯᒪᔪᑦ ᑕᐅᕙᓂ ᐊᑭᓐᓇᖅᐸᓯᐊᑕ ᐃᓚᖓᑕ ᓇᑉᐹᓂ ᑐᒃᓯᕋᐅᑕᐅᓯᒪᔫᑉ MX11-ᖑᔫᑉ (ᑎᑎᕋᐅᒐᔭᖅ 3). ᐅᒥᖕᒪᐃᑦ ᐅᓄᕐᓂᖏᑦ MX19-ᒥ (ᑎᑎᕋᐅᔭᒐᖅ 2) ᐅᓄᖅᓯᒋᐊᖅᓯᒪᓕᖅᑐᑦ ᐊᑯᓂᖏᓐᓂ 2005 ᐊᒻᒪᓗ 2013 (ᒥᒃᓴᐅᑕᐅᓯᒪᔪᑦ 2097-ᐅᓗᑎᒃ ᐅᒥᖕᒪᐃᑦ, Dumond 2007). ᑭᓯᐊᓂ, ᑐᙵᕕᖃᖅᖢᑎᒃ ᓄᓇᓕᖕᓂ ᐅᖃᐅᓯᐅᔪᓂᑦ, ᐅᒥᖕᒪᐃᑦ ᐅᓄᕐᓂᖏᑦ ᑲᓇᖕᓇᖅᐸᓱᐃᑉ ᓇᑉᐸᖓᓂ ᑐᒃᓯᕋᐅᑕᐅᓯᒪᔫᑉ MX11-ᖑᔪᒥᐅᓄᖅᓯᓯᒪᕚᓪᓕᕐᔪᐊᖅᑐᑦ, ᑕᒻᒪᖅᑕᖅᓯᒪᖅᑰᔨᙱᑦᑐᑦ ᖃᓄᐃᓕᕙᓪᓕᐊᓂᖏᑦ ᑕᐅᑐᒃᖢᒋᑦ ᐅᑯᐊ ᐊᕐᕌᒍᐃᑦ ᐊᑯᓂᖏᓐᓂ 1986 ᐊᒻᒪ 2005 ᑕᐅᕙᓂ ᑭᖓᐅᑦ ᖃᓂᒋᔮᓂ  (Dumond 2007). ᒫᓐᓇᐅᔪᖅ ᑲᑎᖦᖢᒋᑦ ᐊᖑᔭᐅᓯᒪᓕᖅᑐᑦ ᑕᒪᐃᓐᓂ ᐊᐅᓚᑕᑎᕕᐅᔪᓂ ᐃᓂᐅᔪᓂ ᑐᒃᓯᕋᐅᑕᐅᓯᒪᔪᒥ MX11-ᒥ ᐃᒪᓐᓇᐅᑎᒋᓚᐅᖅᑐᑦ 225-ᖑᓪᓗᑎᒃ.
· ᐅᒥᖕᒪᐃᑦ ᐅᓄᕐᓂᐅᔪᑦ ᑐᒃᓯᕋᐅᑕᐅᓯᒪᔪᒥ MX09 (ᓄᑕᐅᙱᑦᑐᖅ MX12) ᑭᖑᓪᓕᖅᐹᒥ ᖃᐅᔨᓴᕐᕕᐅᓚᐅᖅᓯᒪᓂᐊ 2007-ᒥ ᒥᒃᓴᐅᑦᑎᓯᒪᓪᓗᑎᒃ 590-ᐅᔪᓂᒃ ᐅᒥᖕᒪᖕᓂᒃ (Dumond 2007) ᐊᔨᕐᓚᒋᓪᓗᓂᐅᒃ 1994-ᒥ ᒥᒃᓴᐅᑕᐅᓯᒪᓂᑯᑦ ᑕᐅᕙᓂᑦᑕᐃᓐᓈᖅᑐᓄᑦ ᐃᓂᐅᔪᒥ (Fournier and Gunn 1998). ᒫᓐᓇᐅᔪᖅ ᑲᑎᖦᖢᒋᑦ ᐊᖑᔭᐅᔪᓐᓇᖅᑐᑦ ᐋᖅᑭᒃᑕᐅᓯᒪᔪᑦ 20-ᒧᑦ ᑕᐃᒪᙵᓂᑦ 1996-ᒥᑦ ᐱᓂᐅᔪᕕᓂᕐᓂᑦ ᐊᑦᑕᕐᓇᕈᓐᓃᖅᓯᒪᓕᖅᓯᒪᔪᓂᑦ ᐅᓄᕐᓂᐅᔪᓂᑦ.  
· ᐅᒥᖕᒪᐃᑦ ᐅᓄᕐᓂᐅᔪᑦ ᑮᓕᓂᕐᒥ (ᑐᒃᓯᕋᐅᑕᐅᓯᒪᔪᖅ MX07) ᖃᐅᔨᓴᖅᑕᐅᓚᐅᖅᓯᒪᖕᒪᑦ 2013 ᐊᒻᒪ 2014-ᒥ ᓇᓗᓇᕈᓐᓃᖅᖢᑎᒃ ᐅᓄᕐᓂᐅᔪᑦ ᒥᒃᓴᐅᑕᐅᓯᒪᓂᖏᑦ ᐃᒪᓐᓇᑎᒋᐅᓗᑎᒃ 10,026±1,184 ᐅᒥᖕᒪᐃᑦ (± 95% CI, Leclerc 2015) ᑲᑕᒋᐊᖅᓯᒪᕐᔪᐊᖅᑐᑦ ᐊᕐᕌᒍᑦ 15 ᐃᓗᐊᓂ (1999-ᒥ, ᓂᒋᐊᑕ ᑲᓇᖕᓇᖅᐸᓯᐊᓐ ᐃᓚᒐᖕᓂ ᑮᓕᓂᕐᒥ ᒥᒃᓴᐅᑕᐅᓯᒪᓚᐅᖅᑐᑦ ᓇᐃᓴᖅᑕᐅᓯᒪᓪᓗᑎᒃ 18,290 ᐅᒥᖕᒪᐃᑦ, Gunn ᐊᒻᒪ Patterson 2000). ᒫᓐᓇᐅᔪᖅ ᑲᑎᖦᖢᒋᑦ ᐊᖑᔭᐅᔪᓐᓇᖅᑐᑦ ᑮᓕᓂᕐᒥ ᐅᑯᓇᓂ (MX07, MX10 ᐊᒻᒪ MX11 ᑕᐃᑲᓂ ᑎᑎᕋᐅᔭᒐᕐᒥ 2) 1500-ᖑᔪᓂᒃ, ᑐᙵᕕᖃᓪᓗᐊᑕᖅᖢᑎᒃ ᐅᑯᓂᖓ Gunn ᐊᒻᒪ Patterson 2000. ᐊᒃᑐᖅᑕᐅᔪᑦ ᓄᓇᓖᑦ ᑐᓴᖅᑎᑕᐅᓚᐅᖅᑐᑦ 2013-2014-ᒥ ᖃᐅᔨᓴᕈᑏᑦ ᐱᐊᓂᒃᓯᒪᓕᖅᑎᓪᓗᒋᑦ ᐊᒻᒪᓗ ᐅᓄᕈᓐᓃᖅᑕᐅᒋᐊᖅᖢᑎᒃ ᑲᑎᖦᖢᒋᑦ ᐊᖑᔭᐅᔪᓐᓇᖅᑐᑦ ᐅᖃᐅᓯᓪᓗᑎᒡᓗ. ᓄᓇᓖᑦ ᐊᖏᖃᑎᒌᒃᓯᒪᔪᑦ ᒥᒃᖠᒋᐊᖅᑕᐅᖁᔨᓪᓗᑎᒃ ᑲᑎᖦᖢᒋᑦ ᐊᖑᔭᐅᔪᓐᓇᖅᑐᓂᒃ ᑮᓕᓂᕐᒥ.  
· ᑎᑎᕋᖅᑕᐅᓯᒪᔪᑎᒍᑦ ᐅᓄᕈᓐᓃᖅᐹᓪᓕᕐᓂᕋᐃᓯᒪᔪᑦ ᐅᒥᖕᒪᖕᓂᒃ ᑕᐅᕙᓂ ᑮᓕᓂᕐᒥ ᒪᓕᒃᖢᑎᒃ ᓄᓇᓕᖕᒥᐅᑦ ᖃᐅᔨᒪᓂᖏᑦᑎᒍᑦ. ᐊᒻᒪᓗᒃᑲᓐᓂᖅ, 2012 ᓄᖑᑉᐸᓪᓕᐊᓕᖅᑎᓪᓗᒍ, Kitikmeot Foods Ltd-ᑯᑦ ᑐᓴᖅᑎᑦᑎᓚᐅᖅᓯᒪᖕᒪᑕ ᑲᔪᓯᔾᔮᙱᓐᓂᕐᒥᖕᓂᒃ ᓂᐅᕈᑎᖃᖅᐸᖕᓂᕐᒧᑦ ᐊᖑᔭᐅᓯᒪᔪᓂᒃ ᐱᔾᔪᑎᒋᓪᓗᒍ ᐊᒥᓲᖏᓗᐊᓕᖅᑐᑦ ᐅᒥᖕᒪᐃᑦ ᑕᐅᕙᓂ ᐃᖃᓗᒃᑑᑦᑎᐊᑉ ᖃᓂᒋᔮᓂ (ᐃᓚᓕᐅᔾᔭᐅᓯᒪᔪᖅ 1).

· ᖃᔅᓯᒐᓴᖕᓂᒃ ᓄᑖᓂᒃ ᐋᓐᓂᐊᖅᓯᐊᖅᓯᒪᓚᐅᖅᓯᒪᖕᒪᑕ ᐅᓄᕐᓂᐅᔪᓂ ᐊᕐᕌᒍᑦ 7 ᐃᓗᐊᓂ ᑕᒪᓐᓇᓗ ᐃᓱᒫᓘᑕᐅᖏᓐᓇᖅᐳᖅ   (ᐃᓚᓕᐅᔾᔭᐅᓯᒪᔪᖅ 3). 

· ᑐᒃᓯᕋᐅᑕᐅᓯᒪᔪᖅ ᓄᑖᒧᑦ ᐅᒥᖕᒪᐃᑦ ᐅᓄᕐᓂᐅᔪᓂ ᑭᒡᓕᒋᑎᑕᐅᔪᑦ (MX07, MX09 ᐊᒻᒪ MX11, ᑎᑎᕋᐅᔭᒐᖅ 3) ᐊᒻᒪᓗ ᐱᔾᔪᑎᖃᖅᓯᒪᔪᑦ ᑲᑎᖦᖢᒋᑦ ᐊᖑᔭᐅᔪᓐᓇᖅᑐᓂᒃ ᐃᓱᒪᓕᐅᕈᑎᐅᔭᕆᐊᖃᕐᒪᑕ ᑕᐃᒃᑯᓇᙵᑦ ᓄᓇᕘᒥ ᐆᒪᔪᓕᕆᔨᕐᔪᐊᒃᑯᓐᓂᑦ. 
ᐊᐅᓚᑦᑎᔪᒪᓂᕐᒧᑦ ᐃᓱᒪᒋᔭᐅᔪᑦ
· ᑐᙵᕕᖃᖅᖢᑎᒃ ᐱᖁᔭᐅᔪᓂᒃ ᑖᑯᓇᙵᑦ ᓄᓇᕘᒥ ᓄᓇᑖᖃᑕᐅᓯᒪᓂᕐᒧᑦ ᐊᖏᖃᑎᒌᒍᑎᓂᒃ (5.6.16 to 5.6.18) ᐊᒻᒪᓗ ᖃᐅᔨᓇᓱᖕᓂᐅᕐᔪᐊᖑᓚᐅᖅᑐᓂᒃ ᐊᒃᑐᖅᑕᐅᔨᔅᒪᔪᓂᑦ ᓄᓇᓕᖕᓂᑦ, ᐅᒥᖕᒪᐃᑦ ᐅᓄᕐᓂᐅᔪᑦ ᑭᒡᓕᖏᑦ ᐊᒻᒪᓗ ᓇᓗᓇᐃᖅᑕᐅᓯᒪᔪᑦ ᑲᑎᖦᖢᒋᑦ ᐊᖑᔭᐅᔪᓐᓇᖅᑐᑦ ᕿᑎᕐᒦᐅᓂ ᒫᓇᓕᓴᙳᖅᑎᓯᒪᔪᑦ.  
· ᑐᒃᓯᕋᐅᑕᐅᓯᒪᔪᑦ ᐅᒥᖕᒪᐃᑦ ᐅᓄᕐᓂᖏᑦᑕ ᑭᒡᓕᖏᓇᔭᖅᑕᖏᓐᓄᑦ ᑐᙵᕕᖃᖅᑐᑦ ᐱᓛᑎᒍᑦ ᖃᐅᔨᔭᐅᓯᒪᔪᓂᑦ ᐅᒥᖕᒪᐃᑦ ᓇᓂᐸᖕᓂᖏᑦᑎᒍᑦ ᐊᒻᒪᓗ ᐅᓄᕐᓂᕆᔭᖏᓐᓄᑦ ᖃᐅᔨᓴᖅᑕᐅᒃᑲᓐᓂᕈᑏᑦ, ᐊᒻᒪᓗ ᓄᓇᓕᖕᓂᑦ ᑐᓴᖅᑕᒥᖕᓂᑦ ᖃᐅᔨᓇᓱᒃᑎᓪᓗᒋᑦ (ᐃᓚᓕᐅᔾᔭᐅᓯᒪᔪᑦ 1 ᐊᒻᒪ 3).
· ᑲᑎᖦᖢᒋᑦ ᐊᖑᔭᐅᔪᓐᓇᖅᑐᑦ ᐊᑐᓂ ᐅᒥᖕᒪᐃᑦ ᐅᓄᕐᓂᐅᔪᓂ ᑐᙵᕕᖃᖅᐳᑦ ᐱᐅᓛᑎᒍᑦ ᐱᓕᕆᔪᓯᖅᑎᒍᑦ ᑲᔪᓯᑎᑦᑎᓂᕐᒧᑦ ᐊᖑᔭᐅᔪᓐᓇᖅᑐᓂᒃ ᐅᒥᖕᒪᖕᓂᒃ ᐊᒻᒪᓗ ᑐᓴᖅᑕᖏᓐᓂᑦ ᐊᒃᑐᖅᑕᐅᓯᒪᔪᓂᑦ ᓄᓇᓕᐅᔪᓂᑦ ᐊᐅᓚᑦᑎᓂᕆᔭᖓᓄᑦ ᑐᕌᒐᕆᔭᐅᔪᑦ ᐊᑐᓂ ᐅᓄᕐᓂᐅᔪᓄᑦ ᑐᒃᑑᖃᑎᒌᖏᑦᑐᓂ.  
· ᐅᑯᐊ ᐃᓱᒪᓕᐊᖑᓯᒪᔪᑦ ᑐᒃᓯᕋᐅᑕᐅᓯᒪᔪᑦ ᒫᓇᓕᓴᙳᖅᑎᑕᐅᖁᔭᐅᓪᓗᑎᒃ ᐊᐅᓚᑦᑎᓂᖏᓐᓄᑦ ᐅᒥᖕᒪᐃᑦ ᐅᓄᕐᓂᐅᔪᑦ ᕿᑎᕐᒥᐅᓂ (ᑭᑉᐹᕆᒃᓯᓕᖅᓯᒪᔪᖅ 1, ᑎᑎᕋᐅᔭᖃᖅ 4):

· MX07-ᒥ ᐅᓄᕐᓂᐅᔪᓄᑦ ᑭᒡᓕᒋᑎᑕᐅᔪᖅ: ᑲᑎᓪᓗᒋᑦ ᓄᑕᐅᖏᑦᑐᑦ ᐊᐅᓚᑎᕝᕕᐅᓂᑯᑦ ᑮᓕᓂᕐᒥ   (MX07, MX10 ᐊᒻᒪ MX11, ᑎᑎᕋᐅᔭᒐᖅ 2) ᐊᑕᐅᓯᙳᖅᑎᓪᓗᒋᑦ ᐅᓄᕐᓂᐅᔪᑦ ᐊᒻᒪᓗ ᐊᖏᒡᓕᒋᐊᕐᓗᒍ ᑭᒡᓕᒋᑎᑕᐅᔪᖅ ᐱᖃᓯᐅᑎᓗᒋᑦ ᓯᑯᑦ ᑭᒡᓕᐊᓄᐊᖅᑕᖅᑐᑦ ᐊᒻᒪᓗ ᕿᑭᖅᑕᐃᑦ (MX07, ᑎᑎᕋᐅᔭᒐᖅ 4).

· MX11-ᒥ ᐅᓄᕐᓂᐅᔪᓄᑦ ᑭᒡᓕᒋᑎᑕᐅᔪᖅ: ᑲᑎᓪᓗᒋᑦ ᓄᑕᐅᖏᑦᑐᑦ ᐊᐅᓚᑎᕝᕕᐅᓂᑯᑦ ᕿᑎᕐᒥᐅᓂ ᕿᑎᖅᐸᓯᐊᓃᑐᑦ ᓄᓇᐃᓐᓇᕐᒥ (MX19, MX14, MX15 ᐊᒻᒪᓗ ᐊᑭᓐᓇᖅᐸᓯᐊᓂ ᐃᓚᖓᓂ MX16-ᖑᔫᑉ, ᑎᑎᕋᐅᔭᒐᖅ 2) ᐊᑕᐅᓯᙳᖅᑎᓪᓗᒋᑦ ᐅᓄᕐᓂᐅᔪᑦ ᐊᒻᒪᓗ ᐊᖏᒡᓕᒋᐊᕐᓗᒍ ᑭᒡᓕᒋᑎᑕᐅᔪᖅ ᒪᓕᖁᓪᓗᒍ ᓄᓇᕘᒥ ᑭᒡᓕᐅᔪᖅ ᓂᒐᓂ ᐊᒻᒪᓗ ᐱᖃᓯᐅᑎᓗᒋᑦ ᓯᑯᑦ ᑭᒡᓕᐊᓄᐊᖅᑕᖅᑐᑦ ᐊᒻᒪᓗ ᕿᑭᖅᑕᑦ ᐅᐊᖕᓇᕐᒦᑐᑦ (MX11, ᑎᑎᕋᐅᔭᒐᖅ 4).
· MX09-ᒥ ᐅᓄᕐᓂᐅᔪᓄᑦ ᑭᒡᓕᒋᑎᑕᐅᔪᖅ: ᐊᖏᒡᓕᒋᐊᕐᓗᒍ ᑭᒡᓕᒋᑎᑕᐅᔪᖅ ᐅᒥᖕᒪᖕᓄᑦ ᐅᓄᕐᓂᐅᔪᓄᑦ ᑕᐅᕙᓃᑐᑦ ᖁᕐᓗᖅᑑᑉ ᐊᑭᓐᓇᖓᓂ (MX12 ᑎᑲᓂ ᑎᑎᕋᐅᔭᒐᖅ 2-ᒥ) ᒪᓕᖁᓪᓗᒍ ᖁᕐᓗᖅᑑᑉ ᑰᖓ ᑲᓇᖕᓇᕐᒧᑦ, ᐊᒻᒪᓗ ᐊᖏᒡᓕᒋᐊᕐᓗᒍ ᐱᖃᓯᐅᑎᓗᒋᑦ ᓯᑯᑦ ᑭᒡᓕᐊᓄᐊᖅᑕᖅᑐᑦ ᐊᒻᒪᓗ ᕿᑭᖅᑕᑦ ᐅᐊᖕᓇᕐᒦᑐᑦ ᐊᒻᒪᓗ ᑲᓇᖕᓇᒥ (MX09, ᑎᑎᕋᐅᔭᒐᖅ 4).
· ᑲᑎᖦᖢᒋᑦ ᐊᖑᔭᐅᔪᓐᓇᖅᑐᓄᑦ ᐊᑐᓕᖁᔭᐅᔪᑦ ᑐᒃᓯᕋᐅᑕᐅᔪᒥ MX07-ᒧᑦ: ᑲᑎᖦᖢᒋᑦ ᐊᖑᔭᐅᔪᓐᓇᖅᑐᑦ 400-ᐅᔪᑦ (ᑲᑎᖦᖢᒋᑦ ᐊᖑᔭᐅᔪᓐᓇᖅᑐᑦ ᐅᓄᕈᓐᓃᕆᐊᖅᑕᑦ) ᑐᙵᕕᖃᖅᖢᑎᒃ 2013–2014-ᒥ ᖃᐅᔨᓴᕐᓂᕕᓂᕐᓂᒃ ᐃᓘᓐᓇᖓᓂ ᓄᓇᕗᑦ ᐃᓚᖓᓂ ᑮᓕᓂᕐᒥ ᐅᒥᖕᒪᐃᑦ ᐅᓄᕐᓂᐅᔪᓂ (MX07-ᒥ). ᐅᓄᕐᓂᐅᔪᑦ ᒥᒃᓴᐅᑕᐅᓯᒪᓚᐅᕐᒪᑕ ᐃᒪᓐᓇᐅᓇᓱᒋᔭᐅᓪᓗᑎᒃ 10,026±1,184 ᐅᒥᖕᒪᐃᑦ (95% CI, Leclerc 2015), ᐅᓄᕈᓐᓃᕆᐊᖅᓯᒪᕐᔪᐊᖅᑐᑦ ᑭᓯᐊᓂ ᑕᒻᒪᖅᑕᖅᓯᒪᖏᑦᑐᑦ ᓄᓇᓕᖕᒥᐅᑦ ᓇᐅᑦᑎᖅᓱᕐᓯᒪᔭᖏᑦᑎᒍᑦ. ᖃᐅᔨᔭᐅᓯᒪᓕᖅᑐᑦ ᓴᖅᑭᑕᐅᓚᐅᖅᑐᑦ ᐊᒃᑐᖅᑕᐅᓯᒪᔪᓄᑦ ᓄᓇᓕᖕᓄᑦ ᑕᐃᑲᓂ 2014-ᒥ ᕿᑎᕐᒥᐅᓂ ᐅᒥᖕᒪᖕᓂᒃ ᑲᑎᒪᔾᔪᑎᖃᖅᑎᓪᓗᒋᑦ ᐊᒻᒪᓗ ᐅᖃᐅᓯᐅᑲᓐᓂᖅᖢᑎᒃ ᐃᖃᓗᒃᑑᑦᑎᐊᒥ ᐊᖑᓇᓱᒃᑐᓕᕆᔨᒃᑯᖏᓐᓂᑦ ᔭᓐᓄᐊᕆᐅᓚᐅᖅᑐᒥ 2015.    
· ᑲᑎᖦᖢᒋᑦ ᐊᖑᔭᐅᔪᓐᓇᖅᑐᓄᑦ ᐊᑐᓕᖁᔭᐅᔪᑦ ᑐᒃᓯᕋᐅᑕᐅᔪᒥ MX09-ᒥ: ᑲᑎᖦᖢᒋᑦ ᐊᖑᔭᐅᔪᓐᓇᖅᑐᑦ 20 (ᐊᓯᔾᔨᖏᑦᑐᖅ – ᐊᔾᔨᑐᐃᓐᓇᕆᔮ ᓄᑕᐅᙱᑦᑑᑉ MX12-ᖑᔫᑉ) ᑐᙵᕕᖃᖅᖢᑎᒃ 2007-ᒥ ᐅᒥᖕᒪᐃᑦ ᐅᓄᕐᓂᐅᐃᔪᑦ ᒥᒃᓴᐅᑕᐅᓯᒪᓂᖏᓐᓂᒃ ᐊᒻᒪᓗ ᐊᑦᑕᕐᓇᖅᑐᒦᖏᖢᑎᒃ ᖃᓄᐃᓕᕙᓪᓕᐊᓂᖏᑦ ᑕᐃᒪᙵᑦ  1994-ᒥᑦ (Dumond 2007) ᑭᓯᐊᓂ ᓄᑖᓂᒃ ᖃᐅᔨᔭᐅᔪᓂᒃ ᐱᑕᖃᓕᖅᐸᑦ.  
·  ᑲᑎᖦᖢᒋᑦ ᐊᖑᔭᐅᔪᓐᓇᖅᑐᓄᑦ ᐊᑐᓕᖁᔭᐅᔪᑦ ᑐᒃᓯᕋᐅᑕᐅᔪᒥ MX11-ᒥ: ᑲᑎᖦᖢᒋᑦ ᐊᖑᔭᐅᔪᓐᓇᖅᑐᑦ 225 (ᐊᔾᔨᑦᑎᐊᕆᓪᓗᓂᐅᒃ ᒫᓐᓇᐅᔪᖅ ᑲᑎᑕᐅᔾᓯᒪᔪᑦ ᑲᑎᖦᖢᒋᑦ ᐊᖑᔭᐅᔪᓐᓇᖅᑐᑦ ᐅᑯᓇᓂ MX13, MX14, MX15 ᐊᒻᒪ MX19) ᑐᙵᕕᖃᖅᖢᑎᒃ 2013-ᒥ ᖃᐅᔨᓴᕐᓂᕕᓂᕐᓂ ᒥᒃᓴᐅᑕᐅᓯᒪᔪᓂᑦ ᑕᐅᕙᓂ ᐊᑭᓐᓇᖅᐸᓯᐊᑕ ᓇᑉᐸᖓᓂ   (MX19, 6,746±1851, 95%CI, Leclerc 2015) ᐊᒻᒪᓗ ᐃᓱᒪᒋᔭᐅᕗᑦ ᐃᒪᓐᓇᑎᒋᐅᓇᓱᒋᔭᐅᓪᓗᑎᒃ 750 ᐅᒥᖕᒪᐃᑦ ᑲᓇᖕᓇᖓᑕ ᐃᓚᖓᓂ MX1-ᖑᔫᒥ ᐅᓄᕐᓂᐅᔪᓂ. ᓇᓚᐅᑦᑖᖅᑕᐅᓯᒪᔪᑦ ᓇᐅᑦᑎᖅᓱᕐᓂᒥᑦ ᐊᒻᒪᓗ ᓄᓇᓕᖕᓂ ᐅᖃᐅᓯᐅᔪᑦ ᐅᒥᖕᒪᐃᑦ ᐅᓄᕐᓂᖏᑦ ᑕᐅᕙᓂ ᑭᙵᐅᒻᒥ (ᑲᓇᖕᓇᖅᐸᓯᐊᑕ ᓇᑉᐸᖓ ᑐᒃᓯᕋᐅᑕᐅᓯᒪᔫᑉ MX11) ᐅᓄᖏᑦᑑᑐᐃᓐᓇᕆᐊᓖᑦ. ᑲᑎᖦᖢᒋᑦ ᐊᖑᔭᐅᔪᓐᓇᖅᑐᑦ ᒫᓇᓕᓴᙳᖅᑎᑕᐅᔭᕆᐊᓖᑦ ᐱᐊᓂᒃᐸᑕ ᖃᐅᔨᓴᕐᓂᕐᒥᒃ ᑕᐅᕙᓂ ᑲᓇᖕᓇᖓᑕ ᓇᑉᐸᓐᓂ ᓄᑖᖑᔫᑉ   MX11-ᖑᔫᑉ ᐸᓇᐅᑕᐅᓯᒪᔪᖅ 2016-ᒧᑦ.   
· ᑭᒡᓕᒋᑎᑕᐅᔪᖅ ᐃᓂᐅᔪᓂ ᑕᒪᐃᓐᓂ ᓄᓇᕘᒥ ᐅᒥᖕᒪᐃᑦ ᐅᓄᕐᓂᐅᔪᓄᑦ: ᐅᒥᖕᒪᖕᒥᒃ ᓇᓂᓯᒍᑎᒃ ᐃᓗᐊᓂ ᓄᓇᕗᑦ ᑭᒡᓕᐊᓄᑦ 10 ᑭᓛᒥᑐᒥᒃ ᐅᖓᓯᖕᓂᖃᖅᑎᒋᓗᓂ ᐅᒥᖕᒪᐃᑦ ᐅᓄᕐᓂᐅᔪᓂ ᐃᓱᒪᒋᔭᐅᔪᓐᓇᖅᐳᖅ ᓇᓕᐊᖕᓂᙶᖅᓯᒪᓇᓱᒋᔭᐅᔪᓐᓇᕐᒪᑦ ᐅᓄᕐᓂᐅᔪᓂᑦ  ᐅᕝᕙᓘᓐᓃᑦ ᑭᒡᓕᐊᑕ ᐅᖓᑎᖔᖓᓂᑦ. ᑐᙵᕕᖃᖅᖢᑎᒃ ᓇᒧᙵᖅᐸᓪᓕᐊᓂᐅᔪᓐᑦ ᑎᑎᖅᑲᖁᑎᒋᔭᐅᔪᓂᒃ ᑖᑯᓇᙵᑦ ᒍᓐᓐ ᐊᒻᒪ Fournier (2000), ᑐᑭᖃᖅᐳᖅ ᖃᐅᑕᒫᑦ ᐱᓱᖃᑦᑕᕐᓂᖏᓐᓂᒃ ᓇᒧᙵᐅᕙᓪᓕᐊᓪᓗᑎᒃ (ᑐᑭᓕᐊᖅᖢᑎᒃ) ᑕᒪᒃᑯᓄᖓ ᐊᕐᓇᐅᔪᓄᑦ ᐅᒥᖕᒪᖕᓄᑦ ᐊᑯᓐᓂᖏᓐᓃᑐᑦ 0.7 ᐊᒻᒪ 1.4ᒃᒻ/ᐅᓪᓗᖅ.  10ᑭᓛᒥᑐᒥ ᑭᒡᓕᒋᑎᑕᐅᔪᖅ ᐅᓄᕐᓂᐅᔪᓂ ᐱᔾᔪᑎᖃᕐᒪᑕ ᕿᓪᓚᒻᒥᐅᔪᑯᑦ ᓇᒧᖓᐅᓂᖏᓐᓂᒃ ᐊᒻᒪᓗ  ᖃᐅᔨᑎᑦᑎᔾᔪᑕᐅᓪᓗᓂ ᐊᔪᕐᓇᕈᑕᐅᓂᖓᓄᑦ ᐊᖑᓇᓱᒃᐸᒃᑐᓂᑦ ᓇᓗᓇᐃᖅᓯᓂᕐᒧᑦ ᑭᒡᓕᒋᑎᑕᐅᓪᓚᑦᑖᖅᑐᓄᑦ ᑐᑭᓕᐊᖅᑐᒃᑯᑦ ᓄᓇᒥ.   
· ᐲᖅᓯᓂᖅ ᐊᔪᕈᑕᐅᑎᑕᐅᔪᓂᒃ ᐊᖑᓇᓱᖕᓇᕐᒥ ᓄᓇᕘᒥ ᐅᒥᖕᒪᐃᑦ ᐅᓄᕐᓂᐅᔪᑦ ᐱᔭᐅᑦᑕᐃᓕᑎᑕᐅᓂᖏᓐᓂᒃ: ᐊᑐᓕᖁᔨᕗᒍᑦ ᐲᖅᑎᑦᑎᓗᑎᒃ ᐊᖑᓇᓱᖕᓇᒥ ᐊᔪᕈᑕᐅᑎᑕᐅᔪᓂᒃ ᑕᒪᐃᓐᓂ ᐅᒥᖕᒪᖕᓂ ᐅᓄᕐᓂᐅᔪᓂᒃ ᓄᓇᕘᒥ. ᑐᑭᓯᓇᖅᓯᑎᒃᑲᓐᓂᕐᓗᒍ, ᐊᑐᓕᖁᔨᕗᒍᑦ ᐅᒥᖕᒪᐃᑦ ᐊᖑᔭᐅᓇᓱᒍᓐᓇᖁᓪᓗᒋᑦ ᔪᓚᐃ 1-ᒥᑦ ᔫᓂ 30-ᒧᑦ. ᐊᕕᒃᓯᒪᓂᐅᔪᓂ ᐆᒪᔪᕐᓂᐊᖅᑏᑦ ᐊᒻᒪᓗ ᐊᖑᓇᓱᒃᑐᓕᕆᔩᐅᔪᑦ ᓴᖅᑭᑦᑎᔪᓐᓇᖁᓪᓗᒋᑦ ᐊᖑᓇᓱᖕᓇᕐᒥ ᐊᔪᕈᑕᐅᑎᑕᐅᔪᓂᒃ, ᐱᔪᒪᒍᑎᒃ, ᑐᙵᕕᖃᕐᓗᑎᒃ ᐃᓕᖅᑯᓯᕐᒥᒃᑎᒍᑦ ᐱᓕᕆᔾᔪᓯᐅᕙᒃᑐᓂᒃ ᐊᒻᒪᓗ ᐊᐅᓚᑦᑎᓂᕐᒧᑦ ᐱᔭᐅᔪᒪᕙᒃᑐᓂᒃ.     
ᑭᑉᐹᕆᒃᓯᓕᖅᓯᒪᔪᖅ 1: ᐃᓱᒪᓕᐅᖁᔭᐅᓂᖅ ᒫᓇᓕᓴᙳᖅᑎᑦᑎᖁᔨᓂᕐᒧᑦ ᐅᒥᖕᒪᐃᑦ ᐅᓄᕐᓂᐅᔪᓄᑦ ᑭᒡᓕᒋᑎᑕᐅᔪᓐᒃ ᐊᒻᒪᓗ ᐊᒻᒪᓗ ᐱᔾᔪᑕᐅᔪᑦ ᑲᑎᖦᖢᒋᑦ ᐊᖑᔭᐅᔪᓐᓇᖅᑐᑦ.  
	ᕿᑎᕐᒥᐅᓂ ᐅᒥᖕᒪᐃᑦ ᐅᓄᕐᓂᐅᔪᑦ (ᑎᑎᕋᐅᔭᒐᖅ 3)
	ᐊᐅᓚᑦᑎᕝᕕᑐᖃᐃᑦ ᐃᓂᐅᔪᓄᑦ ᖃᐅᔨᒪᔾᔪᑎᑦ  (ᑎᑎᕋᐅᔭᒐᖅ 2)
	ᐅᓄᕐᓂᐅᔪᑦ ᒥᒃᓴᐅᑕᐅᓯᒪᓂᖏᑦ ±SE (ᐅᓪᓗᖅ)
	ᐊᑐᓕᖁᔭᐅᔪᑦ ᑲᑎᖦᖢᒋᑦ ᐊᖑᔭᐅᔪᓐᓇᖅᑐᓄᑦ (% ᒥᒃᓴᐅᑕᐅᓯᒪᔪᑦ ᐅᓄᕐᓂᐅᔪᑦ)
	NWMB-ᑯᓐᓂᑦ ᐃᓱᒪᓕᐅᕈᑕᐅᖁᔭᐅᔪᖅ  

	MX09
	MX12
	589±121 (2007)
	20 (3.5%)1
	ᒫᓇᓕᓴᙳᖅᑎᓪᓗᒋᑦ ᐅᓄᕐᓂᐅᔪᓄᑦ ᑭᒡᓕᒋᑎᑕᐅᔪᑦ   ᑎᑎᕋᐅᔭᒐᖅ 4-ᑯᑦ ᐊᒻᒪᓗ ᓴᖅᑭᓪᓗᒋᑦ ᑲᑎᖦᖢᒋᑦ ᐊᖑᔭᐅᔪᓐᓇᖅᑐᑦ 20-ᖑᔪᑦ.

	MX11
	MX19, MX13, MX14, MX15, ᐃᓚᖓᓗ MX16
	ᐃᒪᓐᓇᐅᑎᒋᔪᑦ. 7500 (2005, 2006, 2011, 2013)
	225 (3%) 2
	ᒫᓇᓕᓴᙳᖅᑎᓪᓗᒋᑦ ᐅᓄᕐᓂᐅᔪᓄᑦ ᑭᒡᓕᒋᑎᑕᐅᔪᑦ   ᑎᑎᕋᐅᔭᒐᖅ 4-ᑯᑦ ᐊᒻᒪᓗ  ᓴᖅᑭᓪᓗᒋᑦ ᑲᑎᖦᖢᒋᑦ ᐊᖑᔭᐅᔪᓐᓇᖅᑐᑦ 225-ᖑᔪᑦ

	MX07
	MX07, MX10, MX11
	10,026±597 (2013-2014)
	400 (~4%) 3
	ᒫᓇᓕᓴᙳᖅᑎᓪᓗᒋᑦ ᐅᓄᕐᓂᐅᔪᓄᑦ ᑭᒡᓕᒋᑎᑕᐅᔪᑦ   ᑎᑎᕋᐅᔭᒐᖅ 4-ᑯᑦ ᐊᒻᒪᓗ ᐅᓄᕈᓐᓃᕆᐊᕐᓗᒋᑦ ᑲᑎᖦᖢᒋᑦ ᐊᖑᔭᐅᔪᓐᓇᖅᑐᑦ  400-ᓚᐅᓕᕐᓗᑎᒃ.

	ᑕᒪᕐᒥᒃ ᐅᒥᖕᒪᐃᑦ ᐅᓄᕐᓂᐅᔪᑦ
	ᐱᑕᖃᙱᑦᑐᖅ
	ᐱᑕᖃᙱᑦᑐᖅ
	ᐱᑕᖃᙱᑦᑐᖅ
	ᓴᖅᑭᑦᑎᓗᑎᒃ ᑭᒡᓕᒋᑎᑕᐅᓂᐊᖅᑐᒥᒃ 10 ᑭᓛᒥᑐᓂᒃ ᐊᑐᓂ ᓴᓂᕋᖏᑦᑎᒍᑦ ᐅᓄᕐᓂᐅᔪᑦ ᑭᒡᓕᖏᓐᓂᒃ ᐊᖑᓇᓱᒡᕕᐅᔪᓐᓇᕐᓂᐊᖅᑐᓂᒃ.  

	ᑕᒪᕐᒥᒃ ᐅᒥᖕᒪᐃᑦ ᐅᓄᕐᓂᕆᔭᖏᑦ
	ᐱᑕᖃᙱᑦᑐᖅ
	ᐱᑕᖃᙱᑦᑐᖅ
	ᐱᑕᖃᙱᑦᑐᖅ
	ᐲᕐᓗᒋᑦ ᐊᕐᕌᒍᒥ ᐊᔪᕈᑕᐅᑎᑕᐅᔪᑦ ᑕᒪᐃᓐᓂ ᐅᒥᖕᒪᖕᓂ ᐅᓄᕐᓂᐅᔪᓂ.  


1 ᖃᐅᔨᒪᔭᐅᓕ ᑕᐃᑯᐊ ᑲᑎᖦᖢᒋᑦ ᐊᖑᔭᐅᔪᓇᖅᑐᑦ ᓱᖁᓯᙱᒻᒪᑕ ᑭᓯᐊᓂ ᓄᑖᓂᒃ ᖃᐅᔨᓯᒪᓕᖅᐸᑕ ᐃᓱᒪᒋᓪᓗᒋᑦ ᓄᑖᑦ ᐃᓂᐅᔪᑦ ᐃᓚᓕᐅᔾᔭᐅᔪᑦ ᑖᑯᓄᖓ ᐅᓄᕐᓂᐅᔪᓄᑦ ᐅᓄᖏᑦᑐᑯᓘᓪᓗᑎᒃ ᓇᐃᓴᐅᑎᑎᒍᑦ ᐅᒥᖕᒪᐃᑦ.   

2 ᖃᐅᔨᒪᔭᐅᓕ ᑖᓐᓇ MX11 ᑲᑎᖦᖢᒋᑦ ᐊᖑᔭᐅᔪᓐᓇᖅᑐᓄᑦ ᐊᑐᓕᖁᔭᐅᔪᖅ ᑐᙵᕕᖃᕐᒪᑦ ᒥᒃᓴᐅᑕᐅᓯᒪᔪᓂᒃ 2013-ᒥ ᖃᐅᔨᓴᕐᓂᕕᓂᕐᓂᑦ ᑕᐅᕙᓂ ᐊᑭᓐᓇᖓᑕ ᓇᑉᐹᓂ ᐅᓄᕐᓂᐅᔪᓂ (MX19) ᐊᒻᒪᓗ ᐸᓴᒋᔭᐅᔪᑦ ᐃᒪᓇᐅᑎᒋᔭᐅᓇᓱᒋᔭᐅᓪᓗᑎᒃ 750 ᐅᒥᖕᒪᐃᑦ ᑕᐅᕙᓂ ᑲᓇᖕᓇᖓᑕ ᓇᑉᐹᓂ ᐅᓄᕐᓂᐅᔪᑦ ᓇᓂᑦᑕᕐᓂᖏᑦ  (ᑐᙵᕕᖃᖅᖢᑎᒃ ᖃᓄᐃᓕᕙᓪᓕᐊᓂᐅᓚᐅᖅᑐᓂᑦ, ᓇᓚᐅᑦᑖᖅᑕᐅᓯᒪᔪᒃᑯᑦ ᓇᐅᑦᑎᖅᓱᖅᑕᐅᔪᑎᒍᑦ ᐊᒻᒪᓗ ᓄᓇᓕᖕᓂᑦ ᐅᓂᒃᑲᐅᓯᐅᔪᓂᑦ). ᑲᑎᖦᖢᒋᑦ ᐊᖑᔭᐅᔪᓐᓇᖅᑐᑦ ᒫᓇᓕᓴᙳᖅᑎᑕᐅᔭᕆᐊᓖᑦ ᐱᐊᓂᒃᐸᑕ ᖃᐅᔨᓴᕐᓂᕐᒥᒃ ᑕᐅᕙᓂ ᑲᓇᖕᓇᖓᑕ ᓇᑉᐸᓐᓂ ᓄᑖᖑᔫᑉ MX11-ᖑᔫᑉ ᐸᓇᐅᑕᐅᓯᒪᔪᖅ 2016-ᒧᑦ.   
3 ᖃᐅᔨᒪᔭᐅᓕ ᑕᐃᒃᑯᐊ 2013-14-ᒥ ᑮᓕᓂᕐᒥ ᖃᐅᔨᓴᕈᑕᐅᓚᐅᖅᑐᓂᑦ ᖃᐅᔨᔭᐅᓂᑯᑦ ᓴᖅᑭᑕᐅᓚᐅᖅᓯᒪᖕᒪᑕ ᐊᖑᓇᓱᒃᑐᓕᕆᔨᐅᔪᑦ ᑭᒡᒐᖅᑐᖅᑎᖏᓐᓄᑦ ᑕᐃᑲᓂ ᐅᒥᖕᒪᖕᓂᒃ ᑲᑎᒪᔾᔪᑎᖃᖅᑎᓪᓗᒋᑦ ᐅᑐᐱᕆ 2014-ᒥ ᐃᖃᓗᒃᑑᑦᑎᐊᕐᒥ ᐅᖃᐅᓯᖃᖅᖢᑎᒡᓗ ᐅᓄᕈᓐᓃᕆᐊᖁᔨᓪᓗᑎᒃ ᑲᑎᖦᖢᒋᑦ ᐊᖑᔭᐅᔪᓐᓇᖅᑐᓂᒃ. ᑕᒪᓐᓇ ᐅᖃᐅᓯᐅᒃᑲᓐᓂᓚᐅᖅᓯᒪᔪᖅ ᔭᓄᐊᕆ 2015-ᒥ ᐃᖃᓗᒃᑑᑦᑎᐊᑉ ᐊᖑᓇᓱᒃᑐᓕᕆᔨᖏᓐᓄᑦ.     
 
ᓇᓗᓇᐃᕈᑏᑦ
ᐃᓚᓕᐅᔾᔭᐅᓯᒪᔪᑦ 1: ᒫᓐᓇᓕᓴᐅᓛᑦ ᖃᐅᔨᓇᓱᖕᓂᕐᓂᑦ ᐊᑑᑎᖃᕈᓐᓇᕋᓱᒋᔭᐅᔪᑦ ᑐᒃᓯᕋᐅᑕᐅᓯᒪᔪᒧᑦ ᐅᒥᖕᒪᐃᑦ ᐅᓄᕐᓂᐅᔪᑦ ᑭᒡᓕᒋᓇᔭᖅᑕᖏᑦ, ᑲᑎᖦᖢᒋᑦ ᐊᖑᔭᐅᔪᓐᓇᖅᑐᑦ ᐊᒻᒪᓗ ᓂᕕᖓᑖᖃᙱᖢᑎᒃ ᐃᓱᒋᑎᑕᐅᓇᔭᖅᑐᑦ ᕿᑎᕐᒥᐅᓂ ᓄᓇᕘᒥ.  
· 2010 – 2011-ᒥ ᐊᑭᓐᓇᖓᓂ-ᕿᑎᕐᒥᐅᑦ ᖃᐅᔨᓇᓲᑎᕕᓃᑦ ᑎᑎᖅᑲᑦ  
· 2011 & 2012-ᒥ ᑭᕙᓪᓕᕐᒥ ᐆᒪᔪᕐᓂᐊᖅᑏᑦ ᑲᑎᒪᕕᒡᔪᐊᕐᓂᕕᓂᖓᓐᓂ ᒡᓐ-DoE-ᑯᑦ ᑕᑯᒃᓴᐅᑎᓚᐅᖅᓯᒪᔭᖏᑦ  ᖃᐅᔨᑎᑦᑎᓇᓱᖕᓂᕐᒧᑦ
· 2012-ᒥ ᑭᕙᓪᓕᕐᒥ ᐆᒪᔪᕐᓂᐊᖅᑏᑦ DU-ᑯᑦ ᑐᒃᑐᓄᑦ ᐊᒻᒪᓗ ᐅᒥᖕᒪᖕᓄᑦ ᑲᑎᒪᐅᓯᕕᓂᖓᑦ  (ᒡᓐ-DoE-ᑯᑦ  ᑕᑯᒃᓴᐅᑎᓚᐅᖅᓯᒪᔭᖏᑦ  ᖃᐅᔨᑎᑦᑎᓇᓱᖕᓂᕐᒧᑦ.

· 2012-ᒥ ᑎᑎᖅᑲᑦ Kitikmeot Foods Ltd.-ᑯᓐᓂᑦ
· 2014-ᒥ ᕿᑎᕐᒥᐅᑦ ᐅᒥᖕᒪᖕᓄᑦ ᑲᑎᒪᔪᑎᓄᑦ ᓯᕗᓪᓕᖅᐹᖅᓯᐅᑎᑦ ᐅᓂᒃᑳᑦ.   
· 2015-ᒥ ᑮᓕᓂᕐᒥ, ᐅᒥᖕᒪᒃᑑᕐᒥ ᐊᒻᒪᓗ ᐃᖃᓗᒃᑑᑦᑎᐊᕐᒥ ᐊᖑᓇᓱᒃᑐᓕᕆᔨᒃᑯᑦ ᖃᐅᔨᓇᓲᑎᖏᑦ   
ᐃᓚᓕᐅᔾᔭᐅᓯᒪᔪᑦ 2: ᐊᑑᑎᖃᕈᓐᓇᖅᑐᑦ NWMB-ᑯᑦ ᐃᓱᒪᓕᐊᖏᑦ ᐊᒻᒪᓗ GN-ᑯᑦ ᑭᑭᑦᑎᓂᕐᒧᑦ ᐱᔪᓐᓇᐅᑎᒋᑎᑕᖏᑦ ᐋᖅᑭᒃᑕᐅᓯᒪᕙᒌᖅᑐᑦ.  
· 111107 ᑎᑎᖅᑲᑦ ᒥᓂᔅᑕᒧᑦ – ᕿᑎᕐᒥᐅᓂ ᐅᒥᖕᒪᐃᑦ  ᑕᐃᑲᓂ MX19-ᒥ – ᖃᓪᓗᓈᑎᑐᑦ
· 101014-ᐃᓱᒪᓕᐊᒧᑦ ᑎᑎᖅᑲᑦ NWMB-ᑯᓐᓂᑦ
· ᐅᒥᖕᒪᖕᓄᑦ ᑭᑭᑕᐅᔪᓄᑦ ᐱᔪᓐᓇᐅᑎᒋᑎᑕᐅᔪᑦ ᕿᑎᕐᒥᐅᑦ ᑲᓇᖕᓇᖓᓂ 2014-15

· ᐅᒥᖕᒪᖕᓄᑦ ᑭᑭᑕᐅᔪᓄᑦ ᐱᔪᓐᓇᐅᑎᒋᑎᑕᐅᔪᑦ ᕿᑎᕐᒥᐅᑦ ᐊᑭᓐᓇᖓᓂ 2014-15

ᐃᓚᓕᐅᔾᔭᐅᓯᒪᔪᑦ 3: ᓂᕈᐊᕐᓂᖅ ᐅᓂᒃᑳᓂᒃ, ᐅᖃᓕᒫᒐᙳᖅᑎᑕᐅᔪᓂᒃ ᐊᒻᒪᓗ ᐊᓯᖏᑦᑎᒍᑦ ᖃᐅᔾᔪᑎᓂᒃ ᐊᒃᑐᐊᔪᓂᒃ ᕿᑎᕐᒥᐅᓂ ᐊᑭᓐᓇᖅᐸᓯᐊᓂ ᐅᒥᖕᒪᖕᓂᒃ ᐅᓄᕐᓂᐅᔪᓂᒃ.  
ᐅᒥᖕᒪᒃᑑᕐᒥ ᐊᒻᒪᓗ ᑭᙵᐅᒻᒥ ᐊᖑᓇᓱᒃᑐᓕᕆᔨᖁᑎᖏᑦ 2015. ᓇᖕᒥᓂᕆᔭᐅᔪᒃᑯᑦ ᑐᓴᖅᑎᑦᑎᔾᔪᑕᐅᔪᖅ ᓖᓴ ᓕᑯᓘᖕᒧᑦ ᐱᔾᔪᑎᓖᑦ ᐅᓄᙱᓐᓂᐅᔪᓂᒃ ᐅᒥᖕᒪᖕᓂᒃ ᑕᐅᕙᓂ ᑭᙵᐅᑉ ᖃᓂᒋᔮᓂ.  

ᐃᒪᓐᓇᐅᑎᒋᔪᑦ ᐅᒥᖕᒪᐃᑦ ᑲᑎᖦᖢᒋᑦ ᐊᒻᒪᓗ ᑲᑎᖦᖢᒋᑦ ᐊᖑᔭᐅᔪᓐᓇᖅᑐᓕᒫᑦ ᑕᐅᕙᓂ ᕿᑎᕐᒥᐅᓂ ᐊᒻᒪᓗ ᑭᕙᓪᓕᕐᒥ ᐅᑯᐊ ᐅᑭᐅᑦ ᐊᑯᓂᖏᓐᓂ 1950 ᐊᒻᒪᓗ 2010. (ᐅᑯᓇᙵᑦ ᑲᒻᐳᓪ ᐊᒻᒪᓗ ᑐᒫᓐᑦ 2011) ᖃᐅᔨᒪᔭᐅᓕ ᑕᐃᓐᓇ ᖃᐅᔨᓴᕐᓂᐅᓵᓚᐅᖅᓯᒪᔪᖅ (2013-2014-ᒥ) ᓇᓗᓇᐃᖅᓯᓯᒪᓚᐅᕐᒪᑦ ᐅᓄᕉᓃᖅᐹᓪᓕᖅᓯᒪᓂᖏᓐᓂᒃ ᐅᒥᖕᒪᐃᑦ ᐅᓄᕐᓂᐅᔪᓂ ᑕᐅᕙᓂ ᑮᓕᓂᕐᒥ.)

ᑎᑎᕋᐅᔭᒐᖅ 3: ᓇᓗᓇᐃᖅᑕᐅᔪᑦ ᐅᒥᖕᒪᐃᑦ ᐅᓄᕐᓂᐅᔪᑦ ᑭᒡᓕᒋᑎᑕᐅᔪᓂ





ᑎᑎᕋᐅᔭᒐᖅ 4: ᓄᑖᖅ ᐅᒥᖕᒪᐃᑦ ᐅᓄᕐᓂᐅᔪᓄᑦ ᑭᒡᓕᒋᖁᔭᐅᔪᑦ ᕿᑎᕐᒦᐅᑦ ᐊᑭᓐᓇᖓᓂ.  

